
Uunga siunnersuut: Qamutit motoorillit taamaallaat innaallagissamik brintimillu ingerlatillit 
eqqunneqarneranni nioqqutissanik eqqussuinermi akitsuummik aamma qamutit motoorillit 
akileraarutaannik akiliinngikkallarnissaq pillugu Inatsisartut inatsisaat 
(Aningaasaqarnermut Nunamullu Namminermut Naalakkersuisoq) 
 
 
 
Akissuteqaat  
(Aningaasaqarnermut Nunamullu Namminermut Naalakkersuisoq) 
 
Aappassaaneerneqarnera 
Aningaasaqarnermut Akileraartarnermullu Ataatsimiititaliaq, inatsisissatut siunnersuutip suliarine-
qarneranut atatillugu peqqissaartumik sulisimanera pillugu Naalakkersuisut sinnerlugit qutsavigaa-
ra. 
 
Ataatsimiititaliap siunnersuummik iluarisimaarinnissimanera Naalakkersuisut nuannaarutigalugu 
maluginiarpaat. 
 
Ataatsimiititaliap kissaateqarneratuut allannguutissatut siunnersuut Naalakkersuisut aappassaaneeri-
nissamut saqqummiuppaat. Allannguutissatut siunnersuutip kingunerissavaa plug-in-hybridbiilit, 
batteriinik immeqqinneqarsinnaasunik ingerlateqartut nioqqutissanik eqqussuinermi akitsuutinik 
aamma qamutit motoorillit akileraarutaannik akiliinngikkallarnissami pineqartunut ilaalernissaat. 
 
Akitsuutinik akileraarummillu akiliinngikkallarnissami pineqartut taamatut ilaneqarnerisa kingune-
risaanik atornerluiniarnissamut nutaanik periarfissaqalernera Naalakkersuisut arajutsisimanngilaat, 
taamaammallu taamaaliortoqarsinnaanera ilaatigut sillimaffiginiarlugu biilinik akitsuuseeriaaseq 
akileraaruseeriaaserlu tamarmiusoq piaarnerpaamik misissoqqissaarneqartariaqassaaq. 
 
Taamatut oqaaseqarlunga siunnersuutip saqqummiunneqartup Naalakkersuisullu allannguutissatut 
siunnersuutaata pingajussaaneerinissamut ingerlateqqinneqarnissaat Naalakkersuisut sinnerlugit 
inassutigaara. 
 
 
 
 


